
Chorashaila Ashtakam

చోరశైలాష్టకమ్ 

నాభౌ సన్నతమున్నతం కుచభరే నానాయుధోద్యద్భుజం
సౌభాగ్యావధిముగ్ధవక్త్రకమలం   సర్వాభిరామాకృతి ।

పారేబద్ధపయోధి  భాసురతరం చోరాచలాధీశ్వరం
దూరే దుర్గతిజృమ్భితాని  భవతాం ధూనోతు దౌర్గం  మహః ॥ ౧॥

వ్యామీలన్మహిషాసురత్రికతటీవిన్యస్తపాదామ్బుజా
శ్యామీభూతశశాఙ్కబిమ్బరచనాసమ్భావ్యవక్త్రామ్బుజా  ।

సీమోల్లఙ్ఘనశఙ్కయా   శ్రుతిపథే  విశ్రాన్తనేత్రామ్బుజా  
శ్రీమచ్చోరగిరీశ్వరీ  గిరిసుతా శ్రేయాంసి  పుష్ణాతు  వః ॥౨॥

లీలాలీనలులాయకణ్ఠకదలీకాణ్డాగ్రనాలీగల   -
త్కీలాలద్రవకర్దమద్రుతగతిక్రీడాకృతాధ్వశ్రమా      ।

హేలావల్గితహృద్యఖడ్గలతికాఖాస్కారవీరోద్ధతా  
బాలా మణ్డితచోరశైలగహనా   మథ్నాతు వో వైరిణః  ॥ ౩॥

నిస్త్రింశప్రకటత్రుటద్గళగళన్నీరన్ధ్రరక్తచ్ఛటా      -

విస్తారస్తబకాన్తరవ్యతిరటద్వేతాళమాలావృతా  ।
విష్టభ్యాఙ్ఘ్రితలేన   మాహిషమహాదైత్యం  ముహుర్మథ్నతీ

పక్షాన్ మఙ్క్షు భవద్ద్విషాం  విశసతాత్ పాటచ్చరాద్రీశ్వరా  ॥ ౪॥
బల్గత్ఖడ్గభుజఙ్గఫూత్కృతధుతప్రధ్వస్తదైత్యాయుతం      

నృత్యద్దృతమహాలులాయకలహక్రీడత్కృపాణీతలమ్   ।
తృప్యత్స్వర్పతిర్దివ్యవన్దివదనప్రక్రాన్తజైత్రారవం      

గర్జద్ద్విట్ఛదభర్జనం    భవతు వశ్చోరాద్ర్యమాద్యం  మహః ॥ ౫॥
సేవానమ్రసురేన్ద్రవీరపృతనామాణిక్యమౌలిచ్ఛటా  -

ఖేలోద్ధట్టఘణద్ధణత్కృతమణిక్షోణీమహామణ్డపే     ।
నానారాగమరీచివీచివిభవప్రోన్నిద్రభద్రాసనే  

వీరాస్థానవహా  మలిమ్లుచగిరేర్నాథైవ   నాథాస్తు వః ॥౬॥

1



చోరశైలాష్టకమ్ 

ఆనన్దద్రవదివ్యసిన్ధులహరీవర్షాభివర్షం      దృశా-

మాయామీయమినాం మనోభిరనిశాలేహ్యో నవాహ్యో రసః ।
నీరన్ధ్రాభరణప్రభానిరవధిఖాదు   ద్రుతం  పాతు వ-
శ్చోరాద్రేర్మణిదీపధామ  జగతాం మాతా సహః పాతు వః ॥ ౭॥

ధారావర్షి ధనం ధనప్రణయినామారాధనీయం  పరం
వీరాణాం మరుతాం విపత్సు శరణం వాగ్వైభవం  వాగ్మినామ్ ।

ధీరాణాం ద్రుతనివృతిః  సుకృతినాం నేత్రే సుధాస్ఖాదిమా
చోరాద్రేర్మణిదీపథామ  జగతాం మాతా మహః పాతు వః ॥౮॥

ఇతి తదిదమష్టకం  పుష్టభూషా  పరం
జగదభిమతశ్రియామ్ప్యధారాధకమ్  । (నవ్యధారాధరమ్ ।)
శ్రవణయుగళే  ముహుః శీతగీతామృ తై -

ర్వహతు భువనేశ్వరా చోరశైలేశ్వరా  ॥౯॥
(This stotra is in praise of Durga at Chorashaila

Kallarkod near Alleppey)

ఇతి చోరశైలాష్టకం   సమ్పూర్ణమ్  ।

